1. Ինչ է SAICM-ը

Քիմիական նյութերի միջազգային կառավարման ռազմավարական մոտեցումն (SAICM) ողջ աշխարհում քիմիական անվտանգության նպաստմանն ուղղված քաղաքականության հենքն է:

SAICM-ը բաղկացած է Քիմիական նյութերի միջազգային կառավարման Դուբայի հռչակագրից, որն արտահայտում է բարձր մակարդակի քաղաքական պարտավորվածությունը SAICM-ին, և հիմնական քաղաքականության ռազմավարությունից, որը սահմանում է գործունեության ոլորտը, կարիքները, խնդիրները, ֆինանսական նկատառումները, հիմնական սկզբունքներն ու մոտեցումները և իրականացման ու վերանայման միջոցառումները:

Հռչակագիրը և ռազմավարությունն ուղեկցվում են գլոբալ գործողությունների ծրագրով, որը ծառայում է որպես աշխատանքային գործիք և ուղղորդող փաստաթուղթ` SAICM-ի և այլ համապատասխան միջազգային փաստաթղթերի ու նախաձեռնությունների իրականացմանն աջակցելու համար: Ծրագրում նշված գործողությունները պետք է համապատասխան ձևով իրականացվեն շահագրգիռ կողմերի կողմից` ըստ իրենց կիրառելիության:

2. Երբ և որտեղ է ընդունվել SAICM-ը
SAICM-ն  ընդունվել է 2006թ. փետրվարի 6 - ին, Դուբայում (Միացյալ Արաբական Էմիրություններ) քիմիական նյութերի կառավարման թեմայով միջազգային գիտաժողովի (ICCM) ժամանակ: 
3. Որն է SAICM-ի նպատակը 
SAICM -ի ընդհանուր նպատակն է` հասնել քիմիական նյութերի ռացիոնալ կառավարման` դրանց ողջ կենսացիկլի ընթացքում այնպես, որ մինչև 2020թ.-ը քիմիական նյութերն արտադրվեն և օգտագործվեն այնպիսի եղանակներով,  որոնք նվազագույնի կհասցնեն դրանց բացասական ազդեցությունը մարդկանց առողջության և շրջակա միջավայրի վրա: Այս «2020թ.-ի նպատակն», ընդունվել է Յոհաննեսբուրգի իրականացման ծրագրի շրջանակներում 2002թ.-ին տեղի ունեցած Կայուն զարգացման թեմայով համաշխարհային գագաթաժողովի կողմից: 

4. Որոնք են SAICM-ի հիմնական թեմաները 
Գործողության ոլորտը խմբավորված է ըստ 5 թեմայի` 
· ռիսկի նվազեցում,
·  գիտելիք ​​և տեղեկատվություն, 
·  կառավարում, 
·  կարողությունների զարգացում և տեխնիկական համագործակցություն,
· անօրինական միջազգային փոխադրումներ: 

5. Որոնք են SAICM-ի հիմնական բնութագրական հատկանիշները
SAICM -ն առանձնանում է իր`
· համապարփակ շրջանակով, 
· քիմիական նյութերի ռացիոնալ կառավարման համար «2020թ.-ի» հավակնոտ նպատակով, 
· բազմամակարդակ շահագրգիռ կողմերի և բազմասեկտորային բնույթով, 
· ամենաբարձր քաղաքական մակարդակներում հաստատումով, 
· քիմիական անվտանգության որպես կայուն հարցի շեշտադրությամբ, 
· ռեսուրսների համախմբման ապահովմամբ, 
· գլխավոր միջկառավարական կազմակերպությունների ղեկավար մարմինների կողմից պաշտոնական հաստատումով կամ ճանաչմամբ:

 
6. Ովքեր են SAICM-ի իրականացման կողմնակիցները 
SAICM-ի իրականացմանն աջակցող գործակալությունները Քիմիական նյութերի ռացիոնալ օգտագործման նպատակով կազմակերպությունների փոխգործակցության ծրագրի մասնակից յոթ կազմակերպություններն են`
· ՄԱԿ - ի Պարենի եւ գյուղատնտեսության կազմակերպություն (ՊԳԿ/FAO),
· Աշխատանքի միջազգային կազմակերպություն (ԱՄԿ/ILO),
· Տնտեսական համագործակցության և զարգացման կազմակերպություն (ՏՀԶԿ/OECD), 
·  ՄԱԿ - ի շրջակա միջավայրի ծրագիր (ՅՈՒՆԵՊ/UNEP), 
· ՄԱԿ - ի Արդյունաբերական զարգացման կազմակերպություն (ՅՈՒՆԻԴՕ/UNIDO), 
· ՄԱԿ - ի ուսուցողական և հետազոտական ինստիտուտ (ՅՈՒՆԻՏԱՐ/UNITAR), 
· Առողջապահության համաշխարհային կազմակերպություն (ԱՀԿ/WHO): 

Բացի այդ, վերոհիշյալ ծրագրում մասնակցում է երկու դիտորդ կազմակերպություն`
· ՄԱԿ - ի Զարգացման ծրագիրը (ՄԱԶԾ/UNDP), 
·  Համաշխարհային բանկը (ՀԲ/WB): 

7. Ինչ է արագ մեկնարկային ծրագիրը
 SAICM - ի արագ մեկնարկային ծրագրի (QSP) նպատակն է` աջակցել սկզբնական գործունեությանը զարգացող, ամենաքիչ զարգացած երկրներում, զարգացող փոքր կղզի պետություններում և անցումային տնտեսությամբ երկրներում: QSP -ն բաղկացած է վստահության (թրասթային) ֆոնդից, ինչպես նաև երկկողմ, բազմակողմ և այլ ձևերով համագործակցությունից: Այն նպատակ ունի համախմբելու ռեսուրսները` ազգային առաջնահերթությունները խրախուսող նախնական միջոցառումների համար:


